
Zimbabwestyl plaasvernietings landwyd op pad?
Barbaarsheid sonder grense!

Terwyl boere vreedsaam betoog teen
plaasmoorde by Vuwani-hof,
brand plaaswerkers plase af in Kirkwood.

Boere is weer eens aan hulself oorgelaat nadat dit
blyk dat die polisie hulle nie kan beskerm nie, en
die weermag nie van plan is om in te tree nie.
Nadat verskeie hoéprofiel plaasmoorde die afge-
lope tyd in die nuus was, het ongekende barbaarse
optrede in Kirkwood in die Oos-Kaap uitgebreek
toe meer as duisend werkers nie hulle sin gekry
het nie, en hul daarin ondersteun is deur Sanco.

Werkers het skielik met die eis gekom dat hulle
'n verhoging van R7 per uur eis, sodat hul ver-
goeding tot R30 per uur kan styg, terwyl hulle bui-
tendien minder daarvoor wil werk. Dié verhoging
kom neer op 'n bykomende uitgawe van ongeveer
R1 500 per maand per werker, skaars 'n maand
nadat die ANC-bewind die nasionale minimumloon
reeds bo die inflasiekoers met 7% opgeskuif het.
Boere kan dit eenvoudig nie bekostig nie, en die
werkers se antwoord daarop was geweld en bar-
baarse optrede.

Produksie is op talle plase gestaak nadat die
werkers plaashuise aan die brand gesteek het, dik-
wels nadat hulle eers alle besittings daaruit geroof
en weggedra het. Pakhuise is vernietig, vragmo-
tors, bakkies en trekkers is aan die brand gesteek
en selfs kratte met vrugte is vernietig. Hulle het
selfs sover gegaan as om sitrusbome af te saag,
asof die arme bome iets daaraan kan doen!

Waarnemers is verstom oor die gebrek aan logika
by die werkers, want nou gaan hulle waarskynlik
geen werk meer hé nie, want van die boere sal nie
kan voortgaan nadat hulle miljoene rande se ver-
liese gely het nie. As sitrusbome afgesaag word,
is daar geen sitrusbedryf meer nie, en dus ook
geen werk meer nie.

Die klomp het ook Kirkwood se strate ingevaar
en gepoog om supermarkte te beroof en ook om
die brandweerstasie aan die brand te steek.

Die boere het weliswaar 'n interdik teen die wer-
kers gekry, maar daar is nie genoeg polisielede om
dit af te dwing nie, en dié wat wel daar was, se am-
munisie het opgeraak, wat beteken dat hulle net
so weerloos soos die boere is.

Die vrees is al uitgespreek dat hierdie optrede na
ander dele van die land kan uitbrei, wat dit sal laat

Slawe vir ewig?

Ons het al by 'n vorige geleentheid ons
uitgespreek teen die ANC-bewind se

beheptheid met sy mag en houvas van
die bevolking. In die lig was sy beéindi-
ging van die noodtoestand, bloot om
die regulasies na gesondheidswetgewing
oor te dra, 'n rookskerm waarmee hy sy
houvas kon hou, en selfs meer nog,
mense probeer dwing om dinge te doen
wat hulle dalk nie wil doen nie.

Die bepalings van die regering nou is
dat opelug byeenkomste sonder be-
perking op getalle mag plaasvind, mits
die teenwoordiges kan bewys dat hulle
ten volle ingeént is, of dat hulle 'n ne-
gatiewe Covid-toets van nie ouer nie
as 72 uur kan voorlé.

Vir die eerste keer in drie jaar, vind Suid-Afrika se groot-
ste landbou-skou, Nampo, weer plaas tussen Botha-ville
en Orkney. Jaarliks word die skou deur tussen 70 000 en
80 000 mense bygewoon. Die grootste deel van die
skou is in die buitelug, alhoewel daar ook uitstallings,
besprekings en optredes in sale is.

'n Hewige debat het in landboukringe en op sosiale
media uitgebreek oor die bestuur van Graan SA, wat die
aanbieders is van Nampo, se besluit om gedwee die
bepalings van die regering van toepassing te maak.

Die argument is dat dit 'n bepaling van die regering is, en
dat die wette en regulasies van die land gehoorsaam moet

word. “Die president het so gesé,” is dikwels die argument.
Die “president” sé ook ander dinge: hy sé jy moet eint-
lik vir die ANC stem; hy sé jy is 'n dief wat grond gesteel
het; hy se Blankes is bevoordeel deur apartheid en moet
opdok; hy sé Blankes moet skuldig wees oor hulle
verlede; hy sé daar is te veel Blankes in bestuursposte
in die ekonomie; hy sé jy moet jou grond afstaan som-
mer sonder vergoeding; hy sé Swartes kom eerste in
aanmerking vir noodhulp, soos met droogtes, vioede of
peste soos bek- en klouseer; hy sé jy moet jou laat inent
teen die Corona-virus; hy sé hy gaan korrupsie uitroei;
hy sé daar sal wet en orde in die land kom; hy sé hy
gaan die land se infrastruktuur herstel; hy sé..., hy sé...,
hy sé... In die Sarel Super rubriek van hierdie week is
daar 'n treffende skets van 'n anonieme kunstenaar wat
uitbeeld hoe alles wat Ramaphosa sé, omgeskakel word
in rou riool.

As alles wat “die president sé” nagevolg moet word net
omdat hy so sé, het ons werklik geen vryheid meer oor

nie en is ons slawe waaraan nog net die hand- en voet-
boeie ontbreek.

Natuurlik sit Nampo in 'n dilemma. Ons dink die fout wat
hulle gemaak het, is om “die president s&” aan hulle eie
groot klok te hang, onmiddellik in mediaverklarings en
later in ander verduidelikende dokumente hulleself te
probeer regverdig, want “die president het gesé”. As hulle
stilweg sou voortgegaan het met die reélings, en die hekke
sonder bohaai geopen het, sou waarskynlik geen haan
daarna gekraai het nie. Nou het hulle die hele saak in die
openbare domein geplaas, en moet nou erge kritiek verduur.

In die proses word daar helaas ook sommige verkeerde
sake bygetrek, wat die opponente van Nampo se besluit
se saak nie noodwendig sterker maak nie. So word in die
sosiale media 'n foto gesirkuleer van dr. Theo de Jager
van Saai saam met Bill Gates, wat in baie kringe verbind
word met die Covid-inperkings en inentings, en daardie
foto sou dan die besluit wees vir Nampo se besluit. Dit is
egter 'n skeeftrekking. Ons is nie hier om De Jager, wat
knus onder die Afriforum-vlerk ingeklim het met sy Saai,
te verdedig nie. Maar as president van die Wéreld-land-
bou-organisasie (WFO), kom hy met baie mense in aan-
raking, so ook tydens 'n konferensie vyf jaar gelede waar
hy in Gates vasgeloop het. Dit het niks met Nampo se
besluit te doen nie, want De Jager boer met avokado’s
en is nie eens lid van Graan SA nie. Hierdie argumente
doen egter 'n goeie saak skade.

Die argument wat eerder gevoer moet word, is hoe lank
daar nog geluister gaan word as “die president sé€”? Ons
is besig om tree vir tree agteruit te gaan, soos wat die
ANC en sy president ons tree vir tree agteruit stoot. Die
afgrond is nie meer ver agter ons nie, maar ons sien dit
nie, want ons is met ons rug daarheen gekeer en is agter-
uit onderweg daarheen. Volgende is “die president sé”
boere moet hulle grond afstaan sonder vergoeding, en
dalk sé hy nog vir Graan SA dat hulle ook die Nampo-
plaas moet afstaan sonder vergoeding. Gaan ons dan
maar weer laag buig en die ou grondjies se titelaktes uit
die kluis haal om vir die president te gee, want hy het so
gesé?

Ons sal moet wegkom van die slawe-mentaliteit wat ons
al in so baie opsigte in ons denke en optrede ons eie ge-
maak het. Daar behoort weer 'n versugting na 'n gees van
werklike vryheid pos te vat onder ons mense. Dit gaan
waarskynlik net gebeur as 'n totale burgerlike verset in-
skop — 'n ordelike burgerlike verset, waaraan die ANC-
bewind niks kan doen nie.

Sien die scenario: 20 000 boere staan voor die hekke van
Nampo. Nampo laat die mense wat hulle toegang betaal

Herstel van die Afrikaner se

selfrespek en historiese bewussyn
(Deel 2)

Referaat gelewer tydens die
Afrikaner-Volkskongres van 17 — 18 November 1994
deur mnr. Johan de Ridder.

Aan die begin van hierdie jaar het ons die refe-
raat van wyle mnr. Jaap Marais by dieselfde
kongres in twee dele gepubliseer. Daarin het hy
veral klem gelé op die kultuur as grondslag vir
die herlewing van Afrikanernasionalisme. Veral
die taalstryd het hy daarin bespreek.

Hierdie referaat van wyle mnr. Johan de Ridder,
beklemtoon 'n ander ewe noodsaaklike per-
spektief wat noodsaaklik is in ons huidige en
toekomstige tydsgewrig en hierdie is die op-
volg van die vorige uitgawe.

Ek wil by hierdie paar oorsake vir die verlies aan
selfrespek, wat sekerlik nie volledig is nie, volstaan
en ten slotte aandag skenk aan stappe wat oor-
weeg kan word om die Afrikaner se selfrespek en
historiese bewussyn te herstel.

Wanneer daar nou gepoog word om ’'n aantal ant-
woorde te verskaf, word dit gedoen vanuit die uit-
gangspunt dat die Christelike en nasionale die
grondliggende beginsels is en was van die ware
Afrikanernasionalis, wat Blank is en steeds wil bly,
soos byvoorbeeld verpersoonlik in groot figure pres.
Paul Kruger, genls. De Wet en Hertzog, dr. Malan,
adv. Strijdom en dr. Verwoerd.

Wanneer ek verwys na “selfrespek” sou ek verkies
om die woord “nasietrots” te gebruik omdat “self-
respek” so na verwant is aan “selfbeeld” wat op sy
beurt die gevoel oordra van “persoonlike selfver-
heffing” wat verkieslik vermy moet word.

Dit is my mening dat ons in die verlede te geneig
was om alles deur middel van organisasies te
probeer vermag en sodoende ons persoonlike ver-
antwoordelikheid op die agtergrond gestel en ont-
wyk het. Ek wil daarvoor pleit dat ons in die herstel
van ons nasietrots sal besef dat ons ook, en veral,
as individue en binne ons gesinsverband moet op-
tree, en nie slegs op georganiseerde optrede moet
staatmaak nie. Dan sal ons 'n werklike krag word.

Johan de Ridder

Nie een van ons hoef te wag tot iets georganiseer
word nie, maar ons kan op verskeie maniere on-
middellik die stryd aanknoop vir hierdie belangrike
saak.

Ons moet aanvaar dat die Blankes, die Afrikaners,
en veral die ware Afrikanernasionaliste (die biolo-
giese en geestelike afstammelinge van die Voor-
trekkers en Boere) steeds 'n klein minderheid in
Suid-Afrika is en sal bly.

Ons nasietrots kan nie herstel word deur massa-
optredes of deur groot getalle nie, maar wel deur’n
ware geloof en nederige vertroue en gehoorsaam-
heid aan die Almagtige God, 'n onverskrokke toe-
wyding aan ons saak en 'n strewe na uithemendheid
op alle terreine.

Ons wil dus enkele punte uitlig onder 'n paar hoofde
binne die raamwerk van die bogenoemde funda-
mentele beginsels:

1. Geskiedenis

Kennis van ons geskiedenis is vir ons as ware
Afrikanernasionaliste onontbeerlik om ons nasie-
trots te herstel. 'n Volk sonder 'n geskiedenis is soos
'n persoon wat aan geheueverlies ly — volkome
verdwaal en verlore. Die onkunde aangaande ons
geskiedenis is waarskynlik die belangrikste oor-
saak van die ontsporing van ons volk en veral ons
jongmense.

(Vervolg op bladsy 4)

(Van bladsy 3)

Die Afrikanervolk bevind hom vandag onder die
gesag van 'n anti-Christelike en vyandige ower-
heid. Daar sal dus geen steun van die staat ver-
wag kan word om die Afrikaner se geskiedenis
lewendig te hou nie. Eerder kan verwag word dat
ons geskiedenis uit skoolleerplanne, uit biblioteke
en uit museums verwyder sal word.

Ons feesdae is reeds afgeskaf. Die verantwoorde-
likheid om die geskiedkundige bewussyn van ons
volk in stand te hou sal nou, in teenstelling met die
verlede, geheel en al van Afrikanerorganisasies en
individue afhang.

Weens die beperkte tyd tot ons beskikking wil ek
die volgende sake net kortliks aanroer:

1.1 Feesdae

Daar sal van nou af aan met baie groot ywer deur
alle Afrikanerorganisasies toegesien moet word
dat al ons helde en historiese gebeurtenisse ge-
reeld en op verbeeldingryke wyse herdenk word
en dat ons jeug daarby betrek moet word.

Die grootste uitdaging en geleentheid wat voorlé,
sal die 100-jarige herdenking van die uitbreek van
die Tweede Vryheidsoorlog in Oktober 1999 wees.
Hiervoor sal die vroegtydige samewerking van alle
belanghebbende Afrikanerorganisasies 'n voor-
vereiste wees om daarvan 'n landswye en grootse
geleentheid te maak.

(Die herdenking het inderdaad plaasgevind op die
basis wat mnr. De Ridder aanbeveel het, en dit was
die reuse sukses wat gehoop is dit sou wees. Red.)

1.2 Die gesin en buite die skool

Aangesien die skole, met die uitsondering van
volkseie skole, ons geskiedenis geheel en al gaan
verdraai of verswyg, en ons kinders daaraan on-
derwerp gaan word, sal daar op ouers en organi-

sasies 'n buitengewone groot taak rus om die kin-
ders buite die skole en binne die gesin in te lig en
te inspireer.

1.3 Films en video’s

Spesiale pogings sal aangewend moet word om
dié magtige medium ten volle aan te wend om ons
geskiedenis aan die massas en veral die jeug oor
te dra — nie as ooglopende propaganda nie, maar
wel in die eerste plek as boeiende en aangrypende
drama waarin die geskiedenis sterk na vore kom.

(Sedert die aanbied van die referaat het die Inter-
net en sosiale media die lig gesien. Die riglyne vir
hierdie platforms is egter presies dieselfde. Red.)

1.4 Toneel, vermaak, musiek, letterkunde,
filmwese en kuns

In teenstelling met ons teenstanders wat vir de-
kades lank hierdie media, veral die toneel en musiek,
met sukses teen ons aangewend het, soos bv.
Athol Fugard, Pieter-Dirk Uys, en “rock”-musiek en
wat daarmee gepaard gaan, is dié terrein deur die
Afrikanernasionaliste totaal verwaarloos.

Dit sal nodig wees om met erns en verbeelding die
potensiaal van hierdie veld te ontgin.

1.5 Die bevordering van eensgesindheid

Die bevordering van groter eensgesindheid onder
Afrikaners en groter samewerking sal een van die
belangrikste doelwitte moet wees.

(Vervolg op bladsy 5)



(Van bladsy 5)

Byeenkomste soos hierdie Volkskongres waar
Afrikaners oor grense van verdeeldheid bymekaar
gebring word om saam te beraadslaag, is 'n groot
stap in die regte rigting.

Daar sal toenemend gepoog moet word om me-
kaar se goedertrou in die stryd om ons vryheid te
erken en oor verskilpunte groter begrip en eens-
gesindheid te bereik.

Die voorvereistes sal na my mening egter wees:
eenstemmigheid oor beginsels, eerlikheid, waarheid
en openhartigheid, wedersydse respek en bereid-
willigheid om met mekaar te praat.

1.6 Lewensbeskouing

Die belangrikheid van die terugkeer tot die Afrika-
ner se tradisionele Christelik-nasionale lewens-
beskouing sal baie groot aandag van ons almal
verg. Die omvang van die nadelige invloed van die
Amerikaans-Joodse materialistiese en kommer-
siéle lewensbeskouing en die invloed van hulle
lewenswyse en musiek op bv. die kleredrag, musiek
en gedrag van ons jeug behoort vir almal sigbaar
te wees.

1.7 Museums

Die verwydering van kultuurhistoriese uitstallings
oor die Afrikaner se geskiedenis het reeds begin
met die sluiting van bv. die Boomstraatse kultuur-
historiese museum en die museums in Klapperkop
en Schanskop-forte.

Die Afrikaner sal nou op homself aangewese wees
om sy kosbare kultuurhistoriese erfenis te red
en museums daar te stel om dit uit te stal.

Dit wat tans in 'n verskeidenheid geboue in Preto-
ria geberg word en weggesteek is, is blykbaar die
grootste en waardevolste in die land.

1.8 Monumente

Alle staatshulp vir die instandhouding van bestaande
monumente soos bv. die Voortrekkermonument
sal onttrek word en Afrikaners sal verplig wees om
liggame daar te stel om die taak uit te voer.

Planne sal ook bedink moet word om monumente
en beelde te beskerm teen die staatsvandalisme
wat reeds sonder enige weerstand gepleeg is met
die verwydering van die verskeie standbeelde van
dr. Verwoerd.

1.9 Uitstallings

Oorweging behoort daaraan geskenk te word om
deur middel van hoogstaande en verbeeldingryke
uitstallings, Afrikaners weer bewus te maak van
hulle geskiedenis en prestasies. Die wyse waarop
die vervalste Anne Frank-dagboek gekoppel word
met 'n anti-apartheid-uitstalling en met groot wel-
slae deur Jode by wyse van 'n uitstalling verder
versprei word, dien as 'n voorbeeld van die poten-
siaal van dié medium.

1.10 Ras en afsonderlike ontwikkeling

Die felheid van die aanslag op die nasietrots en self-
respek van die Afrikaner gaan in die volgende jaar

(Vervolg op bladsy 6)

As gevolg van Swart bevoordeling in die ekonomie, verloor Witmense deurlopend hulle
werk of bestaande kontrakte. Diesulkes moet 'n manier kry om die pot aan die kook te
hou.

Kom ons as blanke sakemanne vat hande en ondersteun mekaar: ek help jou en jy help my.

Hoe doen ons dit?

Vir slegs R300 per maand is ons bereid om u sake-onderneming te adverteer.
U stel self die advertensie in Afrikaans op (10cm X 6¢cm) en stuur dit aan admin@hnp.org.za

Die Afrikaner

Ons plaas u advertensie

1.in elke uitgawe van Die Afrikaner,
2. een maal per week op Die Afrikaner se Facebook-blad, en
3. stuur dit elke tweede week per e-pos aan 'n lys van mense met e-adresse. (Die lys het
tans ruim meer as 1000 adresse en groei deurlopend.)
4. Teken u op Die Afrikaner in om elke uitgawe van die blad te ontvang (per landpos of
e-pos: u keuse) vir solank as wat u adverteer.

Afrikaners help mekaar! Is u bereid om deel van dié te word?

Skakel gerus met Juanita by admin@hnp.org.za

(Van bladsy 5)

in intensiteit toeneem met die instelling van die so-
genaamde “Waarheidskommissie”. Dit sal tot die
uiterste aangewend word om die skuldgevoel by
die Afrikaner aan te blaas oor ons verlede en
apartheid.

'n Teenvoeter teen hierdie aanslag sal dringend
gevind moet word in die effektiewe oordrag van die
ware feite ten opsigte van die beleid van afson-
derlike ontwikkeling.

2. Politiek

Hoér eise sal gestel moet word aan almal wat lei-
dende rolle in die Afrikanerpolitiek speel om geloof-
waardigheid, politieke integriteit, eerbaarheid en
beginselvastheid in ere te herstel.

Die onderlinge politieke stryd sal, sover as enigsins
moontlik, op so 'n manier gestry moet word, ver-
kieslik oor sake in plaas van oor persone, dat dit
nie afbreuk doen aan ons nasietrots nie.

Veel groter onderskeidingsvermoé sal vereis word
by die keuse van leiers om die misleiers en ver-
raaiers vroegtydig te onderskei en die vertroue in
diegene te plaas wat deur die stryd beproef en be-
troubaar gevind is.

3. Godsdiens
Ons durf nie poog om uit eie krag, sonder God, ons

stryd te voer nie. Die erkenning van die soewere-
initeit van ons Verbondsgod, die HERE (JHWH) en

ons Verlosser en Saligmaker, Jesus Christus, op
alle terreine is 'n vereiste.

Ons moet erken dat alle groot leiers in die verlede
en tans gawes van God was en is, en dat alle ta-
lente van Hom alleen afkomstig is; en dat alle groot
dade en oorwinnings in ons geskiedenis alleen
deur die genade van God moontlik was.

Nederige erkentlikheid van ons eie sonde en skuld
en daarteenoor die almag en soewereiniteit van
God oor alles moet die uitgangspunt van al ons be-
planning en ondernemings in die toekoms wees.

Ons moet steeds erken dat alles in die eerste en
laaste plek gaan om die eer van God en die ver-
heerliking van sy Naam.

Wanneer dit ons eerlike geloof is dan is getalle van
min belang en sal die oorwinning aan ons gegee
word, nieteenstaande die getalle-oormag van ons
vyande en al die magte wat teen ons gemonster is.

Kommentaar

(Van bladsy 2)

het, binne. Skielik onthou een of ander oorywerige
polisiebeampte dat die “president gesé” het dat jy een of
ander Covid-pasboek by jou moet hé. Dan gaan Botha-
ville se (waarskynlik) enigste polisievoertuig na Nampo.

Die twee insittendes rig nie juis veel uit nie. Vra vir ver-
sterkings. Viljoenskroon se polisievoertuig kry onderweg
'n pap wiel en kan nie verder kom nie, want die spaar-
wiel is al 'n maand gelede ingegee vir herstel en is nog
nie reg nie. Dan kom twee voertuie van Orkney aange-
jaag en nou is daar al ses polisiebeamptes wat baie dap-
per die reeds omgekrapte boere gaan probeer belet om
Nampo binne te gaan.

Dit behoort 'n interessante affére te raak...
Die president kan sé wat hy wil. Soos met die gebeure in
6 Die Afrikaner 29 April 2022

Kirkwood, is die polisie van die land nie meer in staat om
sake te beheer nie. Dit is sulke situasies wat gebruik kan
en moet word om lydelike verset aan die gang te kry. As
die eerste oorwinning so behaal word, is daar moed vir
die tweede en derde optredes. Al wat ons mense moet
doen, is om die ANC se regulasies vir hulle uit te voer.

WERDA.CARTEHUIS

Perfek vir 'n blaaskans op pad na Namibié of Namakwaland. Ons bied billike
selfsorg-akkommodasie vir enkelinge tot gesinne van 6. Alle kamers is toegerus
met lugverkoeling, DStv, 'n klein kombuisie met yskas, mikrogolf en ketel.
Eetgerei, linne en handdoeke word voorsien.

Normale prys: R400 vir 2 persone - spesiale afslag vir lesers van Die Afrikaner.

082 338 0934 / admin@werdakamers.co.za

Barbaarsheid

(Van bladsy 1)

ontplof in 'n volskaalse Zimbabwestyl vernieting
van plase, en wat dan waarskynlik beset gaan word.
Van die boere in die Kirkwood omgewing het reeds
met net die klere aan hul lyf die plase verlaat, en
die vraag word gevra waarheen hulle kon gaan in
dié omstandighede?

Die weermag het van meet af aan laat weet dat
hy nie betrokke gaan raak nie, dus moet die boere
weer eens op hulle eie die situasie probeer bered-
der. Jong boere vrees vir die welstand van hulle
klein kindertjies, want niemand weet wie is vol-
gende nie. Aanvanklik is net enkele plase aange-
val waar barbaarse vernietigingswerk gedoen is,
maar dié optrede het al hoe wyer begin versprei.
Vandaar ook die vrees dat dit nie net tot Kirkwood
en die Oos-Kaap beperk kan bly nie.

Plaasmoorde

Die barbaarse moord op die 71-jarige mnr. Louis
Cloete en sy 65-jarige eggenoot, Ina van Levubu
het ook baie aandag getrek. “Daar is geen woorde
om die afkeur oor die moorde op die bejaarde eg-
paar te beskryf nie,” was die reaksie van mnr. Fanie
Havinga, ondervoorsitter van TLU SA se Noord-
streek en ook voorsitter van die Soutpansberg Dis-
trik Landbou-Unie. Hy sé dit was duiwelswerk. “Ek
was self op die toneel, en wat ek daar aangetref
en gesien het, is te gruwelik om te beskryf. Dit is
duidelik dat die lafhartige moordenaars — wat
eerder as terroriste beskryf moet word — wat be-
jaarde sagte teikens aangeval het, geen tekens
van menslikheid getoon het nie en absoluut bar-
baars opgetree het.

“Ons kan vir geen oomblik glo dat roof die motief
was van dié aanval nie, ongeag wat hulle dalk mag
gevat het. Dit wil voorkom of die terroriste die eg-
paar vermoor het voordat die huis aan die brand
gesteek is. Hulle het boonop doodluiters buite die

Nog tonele van die barbaarse verwoesting
wat plaaswerkers aangerig het op plase
in die Kirkwood-omgewing.

huis in 'n voertuig gewag tot die eerste hulp opge-
daag het toe die rook en gloed van die vlamme
waargeneem is. Hulle het daarna die hasepad ge-
kies,” s& mnr. Havinga.

Hy het 'n woord van waardering uitgespreek teen-
oor die polisie wat vinnig by die toneel opgedaag het

(Vervolg op bladsy 8)

Barbaarsheid

(Van bladsy 7)

en professioneel en menslik opgetree het. “Ons
hoop dat die terroriste gevang sal word, en hoop
verder dat die strafregtelike proses behoorlik voltooi
gaan word. Dit is egter betreurenswaardig dat mis-
dadigers soos hierdie uiteindelik kan aanspraak maak
op die Handves van Regte, terwyl dit nie van toe-
passing behoort te wees op hierdie terroriste nie.”

Toe die verdagtes in die saak in die hof op Vuwani
verskyn het, het 'n aantal boere met plakkate be-
toog teen die toestaan van borg. Dit was 'n beskaaf-
de protes deur die boere waartydens niks gebrand
of beskadig is nie, in teenstelling met die gebeure
in Kirkwood. Die twee beskuldigdes se saak is uit-
gestel tot 11 Mei vir verdere ondersoek. “Ons is bly
dat hulle in aanhouding bly tot dan toe en dat hier-
die terroriste nie die geleentheid kry tot dan om hulle
duiwelswerk voort te sit nie,” s& mnr. Havinga. “Ons
sal beslis poog om getuienis aan te bied tydens 'n
moontlike borgaansoek om te verhoed dat hulle
enigsins vrygelaat word,” sé hy.

'n Plaasmoord van enkele jare gelede het ook
weer aandag gekry toe hulle moordenaars gevon-
nis is. Die moordenaars en aanranders van die be-
jaarde mnr. Alwyn van Zyl en sy vrou, René, van
Naboomspruit etlike jare gelede, is skuldig bevind
aan moord en aanranding, en het lewenslange von-
nisse gekry. “Die feit dat die moordenaars se appél
van die hand gewys is, is soveel beter sodat hulle
nie nog hoftyd en belastingbetalersgeld kan ver-
mors nie,” s& TLU SA Noord in sy reaksie.

Regter Violet Semenya het in haar uitspraak
gesé dat die plaasmoorde en die wreedheid daar-
aan nie geduld mag word nie en dat daardie bood-

Een van die terroriste wat in die
Vuwani hof verskyn het weens die bar-
baarse moord op die Cloete egpaatr.

skap publiek gemaak moet word. Haar verdere
woorde was die slagspreuk van TLU SA: “Have you
eaten today? Thank a farmer.” “Dit is die tweede
keer dat hierdie slagspreuk in 'n uitspraak gemeld
word, en ons is bly dat daardie boodskap begin
aanklank vind,” was mnr. Henk van de Graaf, voor-
sitter van TLU SA Noordstreek, se reaksie. “Waar
hierdie gebeure ons vertroue in die regstelsel on-
dersteun het, gebeur die teenoorgestelde op ander
plekke. In Standerton is 'n beskuldigde vir die moord
op 'n polisiebeampte vrygelaat op R800 borgtog —
dit is minder as ’'n simboliese borgbedrag. Naas
boere is polisiebeamptes die grootste teikens van
moordenaars, en die boodskap moet in beide ge-
valle dieselfde wees.”

Al meer Islam in

'n Slaghuis in Orly, ‘n voorstad van Parys, sou toe-
maak omdat die eienaar aftree.

Ene Hamid Mounsi het die slaghuis gekoop. Hy
het die kommersiéle huurkontrak van hierdie “tra-
disionele slaghuis”, 'n slaghuis wat alle soorte vleis
te koop aanbied, gekoop. Hierdie laaste toevoe-
ging was belangrik vir die munisipale raad, want in
Orly is daar reeds 6 halaal-slagters. Die munisipale
raad wou diversiteit handhaaf en die onderneming
lisensieer as ‘n tradisionele slaghuis.

Ongelukkig, en tot groot verbasing van baie, het
Mounsi besluit om daardie tradisionele slaghuis in
'n halaal-slaghuis te verander. Die munisipale raad
het op sy agterpote gestaan en was nie ingenome

P met die manier van optrede nie.
arys Hulle gedreig om ’n klag in te

dien en dit tot 'n verhoor te laat
kom. Die halaalslagter het gelate gereageer: “Dit
is die wet van vraag en aanbod wat handel reg-
uleer, nie die munisipale administrasie nie”.

“In die naam van diversiteit op pad na monokul-
tuur?” vra Peter Logghe in Nieuwsbrief Knooppunt
Delta.

Dit het dus die 7de halaal-slaghuis in die stad
met 21 000 inwoners geword, net een tradisionele
slaghuis bly in Orly oor, behalwe die supermark
Leclerc.

“Bietjie vir bietjie, week na week en maand na
maand, vind verandering plaas in die Paryse voor-
stede: Islam in sy standaard weergawe, sonder op-
sies,” skryf mnr. Logghe.



< Buiteland

Rusland span gaswapen in

Rusland het die verskaffing van gas aan Pole en
Bulgarye gestaak. Dit is deur die Russiese energie-
reus, Gazprom, aangekondig. Die Poolse gasmaat-
skappy, PGNIG, het ook bevestig dat die gaskraan
toe is. Hulle sé dit kom neer op kontrakbreuk.

“Die verskaffing van gas is opgeskort vanaf 27 April
totdat betaling in roebels gemaak word,” lui 'n Gaz-
prom-persverklaring. Russiese president, Viadimir
Poetin het verlede maand gesé Rusland sal slegs
betalings in Russiese geldeenheid vir sy gas aan-
vaar.

Volgens die Europese Unie is dit 'n oortreding van
die sanksies en daardie betaalmetode gee Rus-
land “beter kaarte”. Veral Pole was baie uitge-
sproke in sy teenstand teen betaling in roebels.

Ander Europese lande, wat ook aangedui het dat
hulle nie in roebels sal betaal nie, sit nou op hete
kole, want Rusland het aangekondig dat ander Eu-
ropese lande dieselfde lot kan tref.

Die Europese gasprys het onmiddellik beduidend
gestyg. Die voorste Nederlandse TTF-toekomsbod
vir gas, met aflewering in Mei, het omstreeks 09:00
op 116 euro gestaan, 13% hoér as die vorige aand.

Oud-minister van Denemarke
tronk toe oor asielbeleid

Inger Stojberg, van 2015 tot 2019 Minister van Im-
migrasie en Integrasie in die Deense regering van
die liberale Lars Lokke Rasmussen, het begin met
60 dae tronkstraf. Sy is in Desember 2021 deur 'n
spesiale hof hiertoe gevonnis.

Dit het nie gegaan oor onbetaalde parkeerboetes
of korrupsie nie. Ook nie oor misbruik van staats-
fondse of subsidies nie.

In 2016 het sy as deel van ’'n nuwe immigrasie-
beleid, die maatreél getref om minderjarige viugte-
lingmeisies van hul metgeselle te skei sonder om
elke individuele saak na te gaan of te ondersoek. Die
hof het bevind dat sy vooraf deur sy amptenare ge-
waarsku is dat dit onwettig sal wees om op te hou om
asielpaartjies die reg te gee om hul individuele situ-
asie te laat ontleed. Dit nadat asielsoekers jong en
selfs minderjarige meisies as hul “vroue” aangebied
het om hulle sodoende na Denemarke te smokkel.

Stojberg, wat aktief bygedra het tot 'n fundamen-
tele verskerping van die Deense asielwetgewing,
het in Desember 2020 bedank op versoek van die
adjunkvoorsitter van die Venstre-party, Jakob Elle-
mann-Jensen. 'n Paar maande later, in Februarie
2021, het sy selfs die party verlaat. Sy is ook in De-
sember 2021 uit die parlement geskors.

In'n boodskap op Facebook 'n paar weke gelede
het sy aangekondig dat sy nou 'n enkelband dra,
en genoeg tyd het om oor alles te dink. “Ek beoog
om die tyd wat aan my toegeken is ten beste te
benut, so benewens my professionele aktiwiteite
sal ek hoofsaaklik tyd neem om oor politiek en ont-
werpplanne vir die toekoms te dink.

Ek kan jou nou al belowe dit gaan nogal opwin-
dend wees,” het die 49-jarige (oud-) politikus gesé.

Sy het vir haar politieke aanhangers gesé: “Ek
sal nie my politieke oortuigings verander nie. Ek
sal alles in my vermoé doen om verder vir Dene-
marke te sorg. As jy my oortuiging deel en wil bydra
sodat Denemarke Deens bly, kan jy altyd op my
webwerf registreer”.

Linkses huil oor Musk se Twitter aanbod

Die Suid-Afrikaans gebore Amerikaanse sakeman
en miljardér, Elon Musk, het ‘n aanbod gemaak om
die sosiale netwerk, Twitter, oor te koop. Die tran-
saksie is deur Twitter se direksie aanvaar, maar
Twitter se aandeelhouers moet nou daaroor stem.

Musk het gesé dat geen Twitter-rekening toege-
maak sal word nie, aangesien hy glo aan algehele
vryheid van spraak. Dit sou beteken dat die voor-
malige Amerikaanse president, Donald Trump, wat
van Twitter verban is, weer sy rekening sal kan
heropen — iets wat elke linkse in die wéreld met af-
gryse sal vervul.

Die Washington Post, wat deur die miljardér, Jeff
Bezos, besit word, is bekend vir die slagspreuk
“Democracy Dies in Darkness”. Prominente open-
bare figure aan die linkerkant is paniekerig oor Musk
se moontlike aankoop van Twitter, want hulle weet
leuens sterf wanneer hulle deur die waarheid ont-
bloot word.

Twitter-gebruikers regs van die middel was bly om
te hoor hoe Musk belowe om die platform ’n plek te

(Vervolg op bladsy 10)

(Van bladsy 9)

maak waar mense met respek aan openbare debat
in die digitale dorpsplein kan deelneem. Daardie
debatte het vroeér oor belastingkoerse en die mini-
mum loon gegaan. Oor die afgelope paar jaar is die
belange egter aansienlik verhoog. Nou gaan die
openbare debatte oor grondliggende kwessies van
biologie en identiteit.

‘n Belangrike been wat goedgekeurde leuens on-
dersteun, is die onwilligheid om kontroversiéle kwes-
sies in die openbaar te debatteer. Soms word dit
uitgedruk deur mense wat glo om direk met sekere
mense te praat — of bloot by dieselfde geleentheid
te wees — is gelyk aan die onderskrywing van hul
idees. Dikwels is dit die institusionele besluit om
een standpunt oor 'n saak in te neem en geen af-
wykende stemme toe te laat nie. Dit is wat die laaste
tyd by Twitter gebeur het met enigiemand wat regs
of nasionalisties lyk.

Konserwatiewes besef dit dalk nie, maar hierdie
ongelyke speelveld is 'n langtermyn strategiese voor-
deel. Die gemiddelde mense aan die regterkant moes

hul onderliggende wéreldbeskouing-aannames on-
dersoek, hul terme definieer en hul argumente uit-
werk in 'n omgewing wat dikwels baie vyandig is.

Liberale hoef nie baie diep oor hul idees te dink
nie, want hulle is geneig om in ideologiese borrels
te bly waar ondersoekende vrae nie toegelaat word
nie. Elon Musk se aankoop van Twitter is 'n eksis-
tensiéle krisis vir mense wat daaraan gewoond ge-
raak het om menings as feite aan 'n gehoor met
dieselfde oortuigings te beweer.

Die mense wat bang is dat hul idees uitgedaag
word, voel so vir 'n rede. Hulle speel dalk steeds
woordspeletjies en vermy debatte, maar hulle kan
nie meer staatmaak op Twitter-bestuurders en al-
goritmes om hul opposisie stil te maak nie. Die
Bybel gee Christene opdrag om die “vrugtelose
dade van die duisternis” aan die kaak te stel en “ar-
gumente te vernietig” en opinies wat teen die ken-
nis van God geopper word. Dit is moeilik om getrou
te wees aan daardie pligte wanneer feitelike stel-
lings as “disinformasie” bestempel word of as haat-
spraak beskryf word. Dit is hoekom waarheid in die
lig moet lewe.

S
|

Die Afrikaner-

uitboufonds

—

Hermanus van der Schyff

Soos u in die vorige uitgawe van Die Afrikaner
kennis geneem het, is ons besig om fondse in te
samel.

Die Dagbestuur het hul dank en waardering uitge-
spreek oor die goeie en positiewe reaksie van
lesers om finansieel by te dra.

Daar is altyd lesers wat bereid is om hulle bydrae
te lewer sodat Die Afrikaner steeds sy boodskap
van Afrikanernasionalisme kan uitdra.

Ons erken hierdie week met groot dank die by-
draes wat reeds ontvang is en vra dat ander lesers
ook hul bydraes sal inbetaal in:

Absa tjekrekeningnommer: 020 001 348

Naam van rekening: HNP

Takkode: 632 005

Verwysing: Van en voorletters, en Die Afrikaner

10 Die Afrikaner 29 April 2022

Stuur ook asseblief u bewys van inbetaling na
hnpvansa@gmail.com

Baie dankie aan die volgende lesers vir hul bydrae:

Mnr E du Preez R 8 000
Mnr J Duvenage R 500
Mnr HJ Kasselman R 500
Mnr GP Strydom R 500
Mev L Steenkamp R 200
Mnr P te Groen R 10 000
Mnr CJ Kruger R 5000
Mnr J Neveling R 500
Mnr R Eicker R 1 000
Mnr PJ Joubert R 300

Totaal: R26 500
Om Die Afrikaner uit te gee, kos geld.

Met u finansiéle bydrae kan u ons help om daarin
te volhard.

Ondersteun ons asseblief!



Vanaf die lessenaar van die Hoofsekretaris

Hermanus van der Schyff

Die Afrikaner is 'n blad wat veral konsentreer op
die uitdra van die boodskap van Afrikanernasiona-
lisme. Dit is dan ook waaroor ek 'n paar gedagtes
wil deel.

Die probleem in Suid-Afrika is egter dat ons Blan-
kes, en veral ons Boere- Afrikaners, uit ons hard
verdiende land, wat regmatig deur ons voorouers
bekom is, verkul is deur persone wat soos ons
gelyk het, dieselfde taal as ons gepraat het, maar
'n ander volksvyandige politieke agenda gevolg
het. So het hulle dan ons land sonder 'n skoot
weggegee aan 'n verrotte bose kommunistiese ter-
roristiese organisasie. Hulle het nie na die HNP (en
ander groepe wat soortgelyke ingestelde gedagtes
gehad het) se waarskuwings geluister nie.

Nou is Suid-Afrika tot in die grond vertrap en
bankrot deur die ANC-bende besteel en waar niks
wat deur die staat beheer word, meer behoorlik
werk nie.

Dit is seker nie nodig om hier na al die mislukkings
te verwys nie. Maar net kort gelede was daar die
groot oorstromings in Natal en dit het weer die ver-
val uitgewys.

Terwyl soek- en reddingsaksies dadelik nodig was,
was daar geen helikopterdiens vanaf die staat
beskikbaar nie. Durban het net een helikopter be-
skikbaar gehad, maar kon nie gebruik word nie
aangesien die vlieénier siek was. Daar moes toe
helikopters uit Port Elizabeth aangestuur word. Die
weermag se hulp was nie beskikbaar nie. Hulle het
eers 'n week later aangedui dat hulle hulp sal stuur. ’n
Hele week om so 'n besluit te neem!

Ramaphosa het dadelik aangekondig dat die staat
meer as 'n miljard rand beskikbaar sal stel om met
heropbou en ondersteuning te help. Na opnames
van skade begin maak is, is daar aangedui dat net
die skade aan paaie en spoorlyne, etlike miljarde
rand méér sal beloop. Dit sluit nie eers die herop-
bou van huise en verskuiwing van mense na vei-
liger leefruimtes in nie.

Met die nuusberigte oor die rampfonds wat deur
die staat gestig word, word die inwoners dadelik in
die eerste sinne daarop gewys dat hulle nie be-
kommerd moet wees dat die geld gesteel gaan
word nie. Bid jou aan dat dit dadelik nodig is om dit
te noem. Diefstal en korrupsie is nou al so ingebou
in die huidige staatsorganisasies dat mense van
meet af aan gerusgestel moet word om nie oor
diefstal bekommerd te wees nie. Die vraag ont-
staan of ons enige waarde aan hierdie beloftes kan
heg? Ek twyfel ten sterkste.

So wat staan die Boere-Afrikaner in so 'n land te
doen? Die sterkste teenstand is om so ver moont-
lik buite die staatstelsel te bly. Die duidelikste be-
wys van beswaar, is om nie deel te neem aan hul
verkiesings nie.

Verder moet ons sorg dat ons kinders en klein-
kinders opgevoed word in Boere-Afrikanerkultuur
en -beginsels. Hulle moet die ware geskiedenis van
ons volk geleer word. Hulle moet geleer word dat
ons nie die grond gesteel het nie, maar regverdig
bekom het. En dan moet hulle geleer word om hul
ras suiwer te hou. En om trots te wees op hulle taal,
kultuur en Christelik-nasionale lewens- en wéreld-
beskouing.

HUTTEN BUCHDIENST

Posbus 70770, Die Wilgers, 0041
Vuurklipstraat 541, Die Wilgers
www.hutten.co.za
hutten.buchdienst@gmail.com
072 229 2148

HNP se landposadres

Posbus 18826,
Pretoria-Noord, 0116

Sarel Super

’ N\ se pol-'rﬁeke tﬁnge

Polisie wil groot beplanning doen

Nou ja, die polisie spog nou met 'n spiksplinter-
nuwe kommissaris, wat in die polisie groot geword
het, en skynbaar 'n onberispelike rekord het, soos
al sy voorgangers, totdat iemand iets teen hulle
gesoek het, en dan gekry het.

Nou wil die polisie 'n veiligheidsberaad met’'n klompie
rolspelers aanbied. Dit gaan iewers in Mei plaas-
vind, op die Nampo Oesplaas by Bothaville.

Sarel se onberispelike bron meld dat daardie par-
tytjie vir sowat 80 mense ’'n skrale halfmiljoen rand
gaan kos. Dit is dus sowat R6 250 per persoon, en
sluit nie oornagting in nie. Sarel is skoon jaloers
dat hy nie uitgenooi is nie, want dit klink na 'n bras-
sery van 'n ander aard, terwyl die polisie nie ge-
noeg voertuie het nie, hulle begrotings gesny word,
hulle wapenregister nie funksioneer nie, die foren-
siese laboratorium steier onder al die agterstallige
toetse en dies meer. Maar geld vir 'n “beraad” is
daar wel!

» Dalk moet die nuwe kommissaris sommer van die
begin af vrywillig langs ou Jacob Zuma in die
beskuldigdebank inskuif... Een of ander tyd draai
hulle almal daar, tensy Cyril hulle met 'n goue
handdruk huis toe stuur.

Name wat lieg

Sarel het al geleer dat as 'n naam een of ander
beskrywing bevat om dit meer geloofwaardig te
maak, dit minder geloofwaardig word.

So het een van die Afrika-state etlike jare gelede
hulle naam verander na die Demokratiese Repu-
bliek van Kongo (DRK). Dit was toe heel duidelik
dat demokrasie in daardie land net in die naam
voorkom, maar nérens anders nie.

In Suid-Afrika het ons die groot “onafhanklike” in-
stellings: Onafhanklike Verkiesingskommissie, wat

deur die ANC bewind aangestel word, en dus nie
werklik op onafhanklikheid kan aanspraak maak
nie. Daar is die Onafhanklike Klagte Direktoraat wat
sake teen die polisie moet ondersoek. Beide die
direktoraat en die polisie word deur die regering
aangestel en is dus staatsamptenare en op Rama-
phosa en Kie se betaalstaat. Dan is daar die On-
afhanklike Uitsaai-owerheid, wat so onafhanklik
was, dat dit Radio Pretoria vir dekades van die lug
af probeer hou het. En so is daar ander.

Dan is daar radiostasies wat nuus aanbied as “On-
afhanklik Afrikaans”, of “Onbeskaamd Afrikaans.”
En dan is eersgenoemde deel van die openbare
uitsaaier wat deur die staat beheer en befonds
word, en dan is dit duidelik dat die onafhanklikheid
nie werklik bestaan nie as geluister word na die
ANC-propaganda wat as “nuus” aangebied word.
En die tweede een se ander programme wemel
van vrot Afrikaans of grillerige anglisismes, wat 'n
streep deur “onbeskaamd” trek.

Nou het die nuusnetwerk, News24, ook besluit om
sy slagspreuk aan te pas. Dit sal voortaan nie
meer, soos in die verlede, “Breaking News. First.”
wees nie, maar “Trusted News. First.”

* Wel, komende uit die ou Naspers-stal, het Sarel nog
nooit hulle nuus as werklik geloofwaardig beskou
nie. Dit was maar altyd ’'n propagandamasjien.

Maar as jy jou slagspreuk nou al moet verander,
moet jy weet dat mense al lankal deur jou gekyk
het. Die verandering van slagspreuk maak hulle
dus net meer verdag.

Wie ookal die kunsstuk geskep het kon dit nie
beter gedoen het nie....!!!




Immigrante probleem

Die veldtog vir Sensus 2022 is nou al vir die hoe-
veelste keer uitgestel. Dis natuurlik nie vreemd nie,
want Statistieke SA wat dit moet hanteer, is een
van die vele staatsentiteite wie se funksionering
aan ‘n draadjie hang.

Daar word gesé dat die sensus nodig is om be-
planning te doen vir die toekoms, maar as gekyk
word na die instandhouding van die hede, is dit vir
Sarel redelik duister watse toekomsbeplanning be-
plan word.

Om een rede dink Sarel tog ‘n suksesvolle sen-
sus sou kon help, en dit is dat ons kan ophou raai
hoeveel vreemdelinge in die land is, en kan begin
wéét hoeveel daar alreeds van die noorde oor ons
grense gestroom het.

Die polisie het onlangs in Johannesburg beslag
gelé op min of meer enige vervalste Suid-Afrikaanse
regeringsdokument: identiteitsdokumente, paspoorte,
rybewyse en nog ‘n string ander (kyk foto).

Nou het die Minister van Binnelandse Sake, Aaron
Motsoaledi, in die parlement erken dat daar ‘n pro-
bleem is met immigrante. Hy sé daar is nie nou tyd
vir klein aanpassinkies aan die immigrasiebeleid
nie, maar dat groot veranderinge nou nodig is. Hy
het skoon die hulp van die VN ingeroep, so ernstig
(of desperaat?) is hy. Hy het erken dat hulle die
28 jaar werk op aannames, sonder dat hulle werk-
lik weet wat aangaan. Nou is hy bang dat die land se
integriteit bedreig word, want die getal buitelanders
kan dalk net meer wees as wat wenslik sou wees.

» Wel, Sarel glo al lankal dat daar oor meer as een
ding geraai word. Die bevolkingsgetalle is een. Net
soos die inflasiemandjie wat kort-kort aangepas word,
en dan gesels Sarel met ‘n boere-vriend van hom
wat op papier bewys dat die inflasie op sy plaas nader
aan 45 persent is, as Statistieke SA se 5%. Dus ja,
waarskynlik is daar tans in die land nader aan 70
miljoen inwoners, waarvan tot 15 miljoen buitelan-
ders kan wees, van wie 14,995 miljoen onwettige
buitelanders is. Maar ou Aaron kan stelsels in plek
sit soos wat hy wil, solank die heinings langs ons
grense weggedra en afgebreek word, en daar nie
voldoende polisie of weermag is om die indringers
terug te stuur deur die Limpopo rivier nie, gaan niks
werk nie. Papiertjies gaan nie die probleem oplos nie.

ANC “maak skoon”

Dit Iyk of die ANC besig is om skoon te maak. Let
wel: Sarel sé dit lyk so. Daar is ‘n verskil tussen dit
lyk en dit is.

Nietemin, na die verwoesting in Natal met die
oormaat water wat hulle gehad het, is daar weer ‘n
noodfonds ingestel. Sarel wag nog vir die aankon-
diging dat dié fonds nie vir Blankes toeganklik gaan
wees nie, soos die geval dikwels is met droogtehulp,
of toe die toerismebedryf op sy knieé was na die
onredelike Covid-inperkings.

Onmiddellik het ‘n paar opportunistiese dog skerp
opposisie-politici die geleentheid vir publisiteit raak-
gesien en gesé hulle hoop nie daardie fondse word
net so geplunder soos die Covid-hulpfonds, en die
rampfonds na verlede jaar se verwoestende op-
stande in Natal en Witwatersrand.

Die ANC verklaar toe baie kordaat dat kaders wat
betrap word dat hulle die rampfonds plunder, sal uit
die ANC geskop word. Sarel dink nie dit is werklik
‘n afskrikmiddel nie, want om jouself te help aan ‘n
goue of selfs platinum handdruk uit die hulpfonds,
sonder ‘n ANC lidmaatskapskaartjie, klink na ‘n
winskopie, by wyse van spreke.

So ‘n dag of wat later het die ANC se Nasionale
Uitvoerende Komitee (NUK) vergader, en dié het
toe besluit dat enige ANC-lid wat vir strafregtelike
aanklagte in die hof moet verskyn, nie meer toege-
laat sal word om beskikbaar te wees vir enige leiers-
posisie in die ANC nie.

En toe besluit die NUK hulle ontbind nou sommer
die ANC se vroueliga ook. Sarel dink daardie besluit
gaan nog groot ongelukkigheid uitlok, want dit was
mos maar ou Winnie Mandela se ondersteunings-
basis destyds. Die ANC-vroueliga se voorsitster,
Bathabile Dlamini, moet buitendien voor die ANC se
etiese komitee verskyn nadat sy ‘n fris boete gekry
het omdat sy in die hof gelieg het. As sy so in die hof
kon lieg, kan Sarel net dink hoeveel meer sy dit
gedoen het buite die hof. En die ANC wil dit nou
ondersoek.

* Die vraagq is natuurlik of dit regtig daaroor gaan om
skoon te maak van diewe, Korruptes en leuenaars,
of gaan dit daaroor om skoon te maak van opponen-
te. Sien, Jacob Zuma se span het tien jaar gehad
om hulle in te wurm in die steel-neste van die land.
Hulle word nou een vir een uitgevang. Cyril se span
is nog nie eens vyf jaar in plek nie, dus word hulle
nog nie juis uitgevang nie. Intussen help dit wel om
al die Zuma-gesinde opponente uit die weg te ruim
met die oog op die leiersverkiesing aan die einde
van die jaar. Die maklikste manier is om die ekono-
miese wandade daarvoor te gebruik, want dan juig
selfs die liberale media dat Cyril “dinge laat gebeur”.

Lesers sé hul sé

Lesers is welkom om kort briewe en menings te
stuur aan vandegraafhenk@gmail.com
vir publikasie in Die Afrikaner.
Die redaksie behou ten alle tye die reg voor om
briewe te plaas of nie te plaas nie, of om briewe
te verkort en taalkundig te versorg. Briewe met
’n lasterlike of kwetsende inhoud sal nie vir
publikasie in aanmerking kom nie.

(Red.)

Kom ons bou Die Afrikaner

Ek wil graag vir mev. Lulu Steenkamp bedank dat
sy die voortbestaan van Die Afrikaner so ernstig
opneem. Ook haar uitdaging aan lesers om hul
deel te doen en om haar voorbeeld te volg en ook
skenkings aan die koerant te maak sé ek baie
dankie.

As gereelde leser van Die Afrikaner is ek trots op
dié blad en wens dit kon weekliks verskyn. Ek
besef erger dat dit baie fondse benodig om al die
verskillende werksaamhede agter die skerms te
befonds.

Ek beloof dan ook om my bydrae in te betaal om
Die Afrikaner aan die gang te hou.

H Badenhorst
Pretoria

(Ter wille van die konteks plaas ons hier weer die
oproep van mev. Steenkamp, soos dit in die vorige
uitgawe van Die Afrikaner verskyn het):

Liewe Volksgenote,

Ons almal leef in °'n moeilike tyd. As 'n medeleser
van Die Afrikaner vra ek dat julle meedoen: Kom
ons skenk (ten minste) EEN MAAL PER JAAR
R100 aan ons tydskrif.

As ons dit nou doen, het die hoofkantoor genoeg
om die hele 2022 se uitgawes te dek! Die bestuur
sal dan in staat wees om ons lesers in ons kies-
afdelings te besoek.

Daardeur kry ons, agtergrond-inligting, word ons
opgelei en word ons bemoedig om nie te gaan Ié
nie. S0os ons voorouers nie gaan lé het nie.

Hierdie aksie sal so baie slaankrag hé as dit
reeds in April en Mei gebeur.

Groete
Lulu Steenkamp

b

Bankbesonderhede:

ABSA tjekrekening: 020001348

Rekening naam: HNP (die uitgewer van Die Afrikaner)

Takkode: 632005

’n Politieke veilibug con 50 jaar

dela, vrygelaat gaan word.

Se oorgawe.

Op 2 Februarie 1990, 30 jaar gelede, het mnr FW de Klerk sy bekende Rooi Vrydag-toespraak gehou.
Op daardie dag het hy aangekondig dat die SAKP ontban gaan word en dat die kommunis, Nelson Man-

Dié toespraak, met die daaropvolgende onderhandelings met die ANC en die SAKP, die skryf van 'n
nuwe grondwet en die onwettige een mens een stem-verkiesing in 1994, het daartoe gelei dat die eens
vooruitstrewende Suid-Afrika tot rommelstatus verval het.

Maar dit was nie net mnr FW de Klerk wat verantwoordelik was vir dié toestand nie.

Na die moord op dr HF Verwoerd was daar vir 25 jaar politieke toegewings wat gelei het tot mnr De Klerk

> Die koste is R600 per boek. Koerierkoste is R100.

Hoe lyk dié politieke geskiedenis?
Wat was die politieke toegewings wat oor 50 jaar plaasgevind het?

Is daar teen dié toegewings gewaarsku, wal gegooi, weerstand gebied?
> Lees dit alles in die HNP se Gedenkalbum: 'n Politieke voélvlug oor 50 jaar!

Bestellings en navrae:

Tel 079 752 4898
(voormiddag)

hnpvansa@gmail.com

Bankbesonderhede vir betalings

HNP Absa Tjekrekening
Takkode 632 005
Rekeningnommer 020 001 348
Verwysing: U van + Album

Deur Dr. Gideon Grobler

Woord en weéreld

Watter rol speel God se gebod in ons lewens?

Skrifgedeelte: Ps. 119:165 Die wat u wet liefhet,
het groot vrede, en vir hulle is daar geen struikel-
blok nie.

Oordenking:

Wat ’'n tragedie dat Psalm 119, in sy berymde vorm
S0 min gesing word.

Miskien die eerste verse, maar die res van die
Psalm nie. In ligter luim, nie op een slag nie, maar
dan selektief ook die ander verse sing.

Behalwe baie ander besondersheid aan hierdie
Psalm is daar hierdie een wat ons graag wil uitlig.
Dit is opslag duidelik by die bestudering van die
Psalm, ook die Totius beryming dat dit die skrywer
se grootste begeerte is om eer aan God en sy
gebod te bring. Dat dit nie vir hom 'n las is nie. Dit
is nie iets wat hy moet nakom nie, maar met hart
en siel wil nakom!

Hierdie Psalm profeteer nie net Christus nie,
maar adem die gees van die Nuwe Testamentiese
gelowige! Die feit dat die gelowige nie die gebooie
nakom om daarmee iets te bereik nie, maar uit
dank vir wat rééds vir hom, in sy plek, deur Chris-
tus bereik is!

Watter rol speel die gebod in u en my lewe? Is
ons lief daarvoor? Word ek, soos die skrywer ge-
dring om dit te bepeins, dag en nag soos Psalm 1
dit stel?

Dr. Gideon
Grobler

Daar is net een van twee moontlikhede! Wat is in
die beheerpunt van my lewe? Die Woord verwys
daarna as die hart van die gelowige. Die een
moontlikheid is die een waarmee ek gebore word:
my eie belang, die ander, die eer van God.

Solank my eie belang in my hart my denke en
my dade bepaal, sal die nakom van die wet, 'n wet-
tiese saak wees, iets wat ek moet doen! Wanneer
die eer van God die beheer oor my lewe voer, word
dit my vrede en my liefde! So het die kerkvaders
dit ook uitgedruk in die Heidelbergse kategismus
(V/A 90).

Gebed: O hemel Vader, mag ons liefde vir U, ons
dank vir ons versoening met U deur Christus, ons
voortdurend lei tot dieper en mooier liefde vir u
gebod. Laat ons liefde vir U sigbaar word uit ons

liefde vir U gebooie!
AMEN

Moeg vir die stad en sy gejaag?
Breek weg vir ‘'n naweek, middeweek of vakansie by

Voorbegin Bosveldverblyf

Ongeveer 25km vanaf Warmbad, onder die pragtige Waterberge. Beleef die rustigheid van die pragtige Bosveld in
ons volledig toegeruste selfsorg chalét, waar kleinwild hulle amper op jou braaiplek tuismaak, en waar ons die
lekker Bosveldhout en tuisgebakte beskuit boonop gratis voorsien.

Prys: R799 per nag vir die hele Chalét (maksimum 4 persone). (Pensionarisse en lesers van Die Afrikaner kry spesiale afslag!)

Skakel ons by 076 563 3800 of bespreek by vandegraafhenk@gmail.com of besoek ons op Facebook.

tagtigerjare.

\sit in 'n ouetehuis..

/ Die Afrikaner is bevoorreg om weer Sus Lettie\
se briewe aan Sus Katrien te kan plaas.
Alet Murray het hierdie briewe van ’'n
heelwat jonger Lettie aan 'n heelwat jonger Ka-
trien geskryf vir Die Afrikaner in die vroeé

Almal het maar saam met die jare gestap, en
Alet het ingewillig om die avonture van Lettie en
Servaas weer op te tel waar hulle tans ingeperk

"

Liewe sus Katrien,

Toe ek Dinsdagoggend terugkom
op Tweede Wind, was ek weer
diep dankbaar vir die voorreg wat
ons het om hier in die natuur, ver
van die stad se gewoel en blink-
gepoetste lewens, ons oudag te
kan geniet.

Toe ons nog in die stad gewoon
het, het ek baie gawe buurvrou-
ens gehad. Alhoewel ons lewens-
beskouings effe verskil het, het
ons tog goed klaargekom.

Laasweek kry ek toe 'n uitnodi-
ging om Dinsdagoggend my des-
tydse buurvrou, Magrieta, se ver-
jaarsdagtee by te woon. Of sal
ek sé Marga, want sedert haar
man se hoé aanstelling, het sy
van naam verander.

Dit was lekker om almal weer te
sien en weldra het ons in die def-
tige voorhuis gesit en kekkel soos
net ons vroumense weet hoe.

Ek sien Liesbet hou aan om na
my voete te loer. O toggie, ek
het in my haas vergeet om my
tuinskoene te verruil vir my Son-
dagskoene. Stilletjies trek ek hul-
le teen die stoel vas.

“Het jy voetprobleme?” vra sy.

“‘Nee, ek vind net hierdie gemak-
liker om mee te bestuur”, impro-
viseer ek terwyl ek hoop dat daar
nie 'n klankie van die hoender-
hok agtergebly het nie.

Die teegoed word op ’'n deftige
waentjie ingestoot en ek kry 'n

fraai porseleinkoppie met flou
tee. EK neem 'n mooi koekie uit
die bord en sit met 'n koppie in my
linkerhand en koekie in my reg-
terhand, want ek kan nie meer
so ver vorentoe buk om dit op die
tafeltjie te plaas nie. Ek byt die
koekie. Kliphard. Dis 'n beskuit
in koekieklere. In hierdie gesel-
skap doop jy nie beskuit in tee
nie en jy knaag ook nie daaraan
nie. Versigtig sit ek dit op die pie-
ring en drup stilletjies lepeltjies
vol tee daarop om dit sag te kry.

Genadig kom die ou poedel inge-
draf, reg op my af. Hopelik herken
hy my nog en nie net die hoender-
hok nie, maar hy ontvang dank-
baar die eetdingetjie by my.

Magrieta, ek vergeet Marga, kom
sit langs my. Sy vertel dat hulle
nou 'n nuwe naam vir hulle huis
gekry het. “Blombos, jy weet dis
mos die naam van die Dom-bey-a
ro-tun-di-folia by die hek”, praat
sy die naam geoefend, korrek.

Ai Sus, jy ken my haastige mond.
Voor ek myself kan keer, blaker
ek uit: “Maar dis mos eintlik 'n
drolpeer!”

Stilte wat jy met 'n mes kan sny.
Ek maak toe verskoning en sé ek
moet die hoenders gaan kosgee.

Donderdagoggend rondom Union
no.8 was soos 'n lafenis. Lekker
gemaklike tuinskoene, voorskote,
breinaalde wat blits in die lig van
die vuur. Pieternella op haar stoel,
Snipper op sy kussing en 'n blink
ketel wat kookwater uitspoeg op
die stoof.

Netnou drink ons koffie saam
met sagte bakoondbrood, botter
en konfyt.

Skielik sé Kwarta: “Ek het ’n bie-
tjie van 'n probleem, ek wonder
of een van julle my sal kan help.
Ek soek iemand om so vir 'n week
na Snippertjie te kyk, hy kan nie
saamgaan nie.”

“Gaan jy bietjie vakansie hou?”
vra Lina.

“Ja... e... soort van. Ek gaan 'n
bietjie Kaap toe.”

“Jy gaan seker vlieg, dan kan die
ou hondjie mos nie saamgaan
nie”, sé Bettie.

“‘Nee...e... ek gaan saam met
Etienne, ek meen Eerwaarde.
Sy niggietjie trou en hy het gevra
ek moet saamgaan.”

Ons almal se tone krul van op-
gewondenheid.

“Ag, ek sal hom met graagte oppas,
sé net van sy kos”, sé Bettie, ons
kalm staatmaker.

Ahaa, dink ek. Servaas moet weer
sé ek verbeel my dinge!!

Groete ook aan ou Swaer.

Jou liefhebbende
Sus Lettie.




